
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

107. இரவு அச்சம் (யாசகம் கேட்க கூச்சப்படுவது) கரவாது, உவந்து ஈயும் கண் அன்னார்கண்ணும் இரவாமை கோடி உறும். 1061 இருப்பதை இல்லை என்று ஒளிக்காமல், மகிழ்ந்து உதவும் கண் போன்ற சிறந்தவரிடத்தில் சென்று யாசிக்காமல் இருப்பது கோடி மடங்கு நல்லது. இரந்தும் உயிர் வாழ்தல் வேண்டின், பரந்து கெடுக, உலகு இயற்றியான்! 1062 யாசகம் பெற்றுத்தான் உயிர் வாழ வேண்டும் என்றால் அப்படிப் பட்ட நிலைமை உள்ளதாக இந்த உலகத்தை உண்டாக்கியவன், யாசகர்களைப்போல் அலைந்து திரிந்து அழிந்து போகட்டும். ‘இன்மை இடும்பை இரந்து தீர்வாம்’ என்னும் வன்மையின் வன்பாட்டது இல். 1063 வறுமையின் துன்பத்தை யாசகம் வாங்கியே தீர்த்துக் கொள்ளலாம் என்னும் நினைப்பால், முயற்சியையும், உழைப்பையும் கைவிடுவதைப் போன்ற முரட்டுத்தன எண்ணம் வேறு இல்லை. இடம் எல்லாம் கொள்ளாத் தகைத்தே-இடம் இல்லாக் காலும், இரவு ஒல்லாச் சால்பு. 1064 பிழைக்க வழி இல்லாத போதும் பிச்சை எடுத்துப் பிழைக்க நினைக்காத நல்ல பண்பு. உலகம் முழுதும் கொள்ளாத பெருமை உடையது. (உலக அளவு பெருமை உடையது) - தெள் நீர் அடு புற்கை ஆயினும், தாள் தந்தது உண்ணலின் ஊங்கு இனியது இல். 1065 தெளிந்த நீர்போல் சமைத்த கூழானாலும், சுய முயற்சியால் கிடைத்ததை உண்பதைவிட இனிமை யானது வேறு இல்லை.

